
ᑐᓴᒐᒃᓴᖅ 
ᑲᑎᒪᔨᕋᓛᖑᑲᐃᓐᓇᖅᑐᑦ ᓄᓇᓕᖕᓂ ᑐᓴᕋᓱᐊᕐᓂᖓᑦ ᐃᖅᑲᓇᐃᖅᑕᐅᕙᓪᓕᐊᓕᖅᐳᖅ 

ᐃᖃᓗᐃᑦ, ᓄᓇᕗᑦ (ᐅᒃᑑᕙ 1, 2002) - ᐅᖓᑖᓃᑦᑐᑦ 145-ᖑᔪᑦ ᓄᓇᕗᒥᐅᑕᐅᔪᑦ ᑲᑎᒪᕙᖅᑐᖃᑕᐅᓚᐅᖅᐳᑦ 
ᐃᒃᐱᐊᕐᔪᖕᒥ, ᑕᓗᕐᔪᐊᕐᒥ, ᐃᒡᓗᓕᒑᕐᔪᖕᒥ, ᖃᒪᓂᑦᑐᐊᕐᒥ ᐊᒻᒪᓗ ᖁᕐᓗᖅᑐᕐᒥ ᑲᑎᒪᑎᑦᓯᑲᑕᒃᑎᓪᓗᒋᑦ 

ᒪᓕᒐᓕᐅᖅᑎᒃᑯᑦ ᑲᑎᒪᔨᕋᓛᕆᑲᐃᓐᓇᖅᑕᖏᑦ ᕿᒥᕐᕈᓇᒃᑎᐅᓪᓗᑎᒃ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓂᒃ. 

ᑲᑎᒪᔨᕋᓛᖑᑲᐃᓐᓇᖅᑐᑦ ᓴᖅᑭᑕᐅᓚᐅᕐᓯᒪᕗᑦ ᒪᓕᒐᓕᐅᖅᑎᒃᑯᓐᓄᑦ ᕿᒥᕐᕈᓇᖁᔭᐅᓪᓗᑎᒃ ᐃᓕᓴᕆᔭᐅᓯᒪᔪᑦ 
ᐅᖃᐅᓯᑦ ᐱᖁᔭᕐᔪᐊᖓᓐᓂᒃ, ᑖᒃᑯᐊ ᐱᔭᐅᓂᑯᐃᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᐊᐃᕐᕆᓕ 1, 1999-ᖑᑎᓪᓗᒍ. 

"ᐃᒃᐱᒋᔭᐅᓂᖏᑦ ᐊᒻᒪᓗ ᐃᓱᒪᒋᔭᐅᓂᖏᑦ ᑕᖅᑲᒃᑯᓄᖓ ᐃᑲᔪᕐᓂᕆᓯᒪᔭᖏᑦ ᐅᐱᓐᓇᒻᒪᕆᒃᐳᑦ," ᑕᐃᒪᓐᓇ 
ᐅᖃᓚᐅᖅᑐᖅ ᒪᓕᒐᓕᐅᖅᑎᐅᖃᑕᐅᔪᖅ ᕆᐱᑲ ᐅᐃᓕᐊᒻᔅ, ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᖑᑲᐃᓐᓇᖅᑐᓄᑦ. 
"ᐊᒃᑐᖅᑕᐅᓗᐊᓚᐅᖅᑐᖓ ᐅᖃᐅᓯᕆᔭᐅᔪᒧᑦ ᐊᑕᐅᓯᕐᒧᑦ ᒪᒃᑯᒃᑐᒧᑦ, ᐅᖃᓪᓚᓚᐅᖅᑐᖅ ᐅᕙᑦᑎᓐᓄᑦ ᐃᓄᐃᑦ ᒪᒃᑯᒃᑐᑦ 
ᐊᒻᒪᓗ ᓄᑲᖅᖠᐅᔪᑦ ᐱᕈᕐᓴᔭᐅᔭᕆᐊᖃᕐᒪᑕ ᐃᓄᒃᑎᑐᑦ ᐅᖃᐅᓯᖅ ᐃᓕᓴᕆᔭᐅᓯᒪᑦᑎᐊᖅᑎᓪᓗᒍ, 
ᐅᐱᒋᔭᐅᑦᑎᐊᖅᑎᓪᓗᒍ ᐊᒻᒪᓗ ᐃᑲᔪᖅᑐᖅᑕᐅᑦᑎᐊᖅᑎᓪᓗᒍ." 

ᐱᓪᓗᒍ ᓯᓚᒧᑦ, ᑲᑎᒪᔨᕋᓛᖑᑲᐃᓐᓇᖅᑐᑦ ᓴᓂᑭᓗᐊᕐᒧᐊᕈᓐᓇᓚᐅᖏᑦᑐᑦ ᐊᒻᒪᓗ ᕿᑭᖅᑕᕐᔪᐊᕐᒧᑦ. 
ᑲᑎᒪᔨᕋᓛᖑᑲᐃᓐᓇᖅᑐᑦ ᐋᑭᒡᓯᓇᓱᒃᑲᓐᓂᕐᓂᐊᖅᑐᑦ ᑲᑎᒪᓂᒃᓴᖏᓐᓄᑦ ᑭᖑᓂᑦᑎᓐᓂ ᐅᓪᓗᕐᓂ. 

"ᓴᓐᖏᓕᖅᑎᑕᐅᕙᓪᓕᐊᓂᖓ ᐅᖃᐅᓯᑦᑕ ᐱᒋᐊᖅᐸᒃᐳᖅ ᐊᖏᕐᕋᒥ" ᑕᐃᒪᓐᓇ ᐅᖃᓚᐅᖅᑐᖅ 
ᒪᓕᒐᓕᐅᖅᑎᐅᖃᑕᐅᔪᖅ ᑖᓄᑦ ᕼᐊᕕᐅᔭᖅ, ᐃᒃᓯᕙᐅᑕᐅᖃᑕᐅᓪᓗᓂᓗ ᑲᑎᒪᔨᕋᓛᖑᑲᐃᓐᓇᖅᑐᓄᑦ. "ᓄᓇᓕᑦᑎᓐᓂ 
ᖁᕐᓗᖅᑐᕐᒥ, ᒪᒃᑯᒃᑐᕗᑦ ᐅᖃᐅᓯᕐᒥᖕᓂᒃ ᐃᓄᐃᓐᓇᖅᑐᑦ ᐊᓯᐅᔨᕙᓪᓕᐊᓕᕐᒪᑕ. ᐅᓪᓗᒥ ᐱᓕᕆᖃᑕᐅᔭᕆᐊᖃᓕᕋᑦᑕ 
ᐅᖃᐅᓯᑦ ᓄᓇᕗᒥ ᐆᒪᖁᓪᓗᒋᑦ ᐊᒻᒪᓗ ᐊᑐᖅᑕᐅᑦᑎᐊᖁᓪᓗᒋᑦ. 

ᒪᓕᒐᕆᔭᖏᑎᒍᑦ ᑎᓕᔭᐅᓯᒪᔾᔪᑎᒋᔭᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᓴᖅᑭᑦᑎᖁᓪᓗᒋᑦ ᑭᖑᓪᓕᖅᐹᕐᓯᐅᑎᒥᒃ 
ᐅᓂᒃᑳᓕᐊᖑᔪᒥᒃ ᒪᓕᒐᓕᐅᖅᑎᒃᑯᓐᓄᑦ 2003 ᐊᕐᕌᒍᐊᓂ. ᐊᔾᔨᖏᓪᓗ ᑲᑎᒪᔨᕋᓛᖑᑲᐃᓐᓇᖅᑐᑦ ᓯᕗᓪᓕᕐᒥ 
ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᖏᑦ ᐊᑐᐃᓐᓇᐅᕗᑦ ᒪᓕᒐᓕᐅᕐᕕᖕᒥ ᐊᒻᒪᓗ ᐊᑐᐃᓐᓇᐅᖕᒥᔪᑦ ᖃᕆᑕᐅᔭᒃᑯᑦ ᐱᑐᒡᕕᖕᒥ 
http:\\www.assembly.nu.ca-ᒥ. 

ᒥ. 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 

ᕆᐱᑲ ᐅᕿ ᐅᐃᓕᐊᒻᔅ, ᒪᓕᒐᓕᐅᖅᑎ 
ᐃᒃᓯᕙᐅᑕᖅ, ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᔨᐅᓪᓗᑎᒃ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓄᑦ 
ᒪᓕᒐᓕᐅᕐᕕᒃ, ᓄᓇᕗᑦ 

